
PAKAUNA

Agpada ti pagay ken mais a kangrunaan ken importante a mula ditoy
Pilipinas no iti kalawa ti mamulmulaan ken kaadu ti apit ti pagibasaran.
Gapu iti daytoy, adu a garami ken nagbagbagan iti mais ti mapataud.
Nupay kasta, adu a manna-lon ti agpuor kadagitoy iti laksid nga adu

ti mabalin a pakaaramatanda. Tapno mausar dagitoy iti kasayaatan a
wagas, masapul nga agbalin nga organiko nga abono wenno compost.
Ti vermicomposting ket saan a kas iti gagangay a panag-compost.
Maaramat dagiti alinta tapno mapaalisto ti panag-compost ken magun-
od ti nangatngato a nitroheno a kasapulan ti daga. Dua a bulan ti
kasapulan tapno makapataud iti vermicompost.

Irekrekomendar dagqiti eksperto ti panagaplikar iti organiko nga abono.
Daytoy ket saan laeng a nayon dagiti naiyaplikar nga inorganiko nga
abono ngem, agserbi pay a mangparuka iti daga wenno mangbiag iti
daga.



PANAGPATAUD ITI VERMICOMPOST

1. Panagpili iti lugar a pagaramidan iti vermicompost

Pilien ti umiso a lugar a pangipatakderan kadagiti vermi-bins. Masapul
a patag ti lugar, addaan iti napintas a drainage ken asideg iti paggapuan
ti danum.

Mabalin a maaramid dagiti vermi-bins manipud iti aniaman a materiales

a mai-tutop a pagikargaan kadagiti alinta ken substrates (kanen dagiti
alinta). Napa-paut a mausar dagiti vermi-bins a naaramid iti simento. Iti
panagaramid iti concrete bin, agusar iti dua a tukad ti hollow blocks

(37 sentimetro ti kangato, 1 a metro ti kaakaba ken 4 a metro ti
kaatiddog na). Simentoen wenno ikkan iti plastic sheet ti datar ti
vermi-bin tapno saan a makapanaw dagiti alinta. lkkan iti sumagmamano
nga abut ti lansad ti vermi-bin nga agserbi a pagayusan ti sobra a danum.

2. Panangisagana kadagiti materiales iti panag-compost

Nupay adu dagiti mabalin a materiales a ma-compost, naruay ken
kanayon nga adda iti aglawlaw ti garami, nagbagbagan iti mais, ken
rugit dagiti dingnguen. Ti rugit ti dingnguen ket tumulong a
mangpadaras ti panagrupsa ti ma-compost ken mangipaay iti
nitroheno iti mapataud a vermicompost.

n Panagpataud iti Vermicompost



Ti kapintasan a rukod dagiti materiales iti panag-compost ket 3 a parte
ti rugit ti ding-nguen kada 7 a parte ti garami, wenno 4 a parte ti rugit
ti dingnguen kada 6 a parte ti nagbagbagan iti mais. Tadtaden ti garami
ken nagbagbagan iti mais tapno al-alisto nga agrupsa.

Nagbagbagan ti mais EMAS

3. Panangparupsa kadagiti materiales (dua a wagas)

a) Compost pit. No abot (compost pit) ti usaren a pagparupsaan,
ipenpen dagiti substrates a ma-compost. Suruten ti naireckomendar

a rukod wenno bingay ti tunggal substrate kas nailanad iti maikadua

nga addang. Bisibisan a naimbag ti kada tukad ti naipenpen sakbay a
pasuyotan iti EMAS wenno Effective Microorganism Activated Solution
(10ml ti EMAS tunggal 1 litro ti danum). Paalistuen ti EMAS ti panagrupsa
dagiti macompost.

Kanayon a bisibisan ti linaon ti compost pit ken baliktaden kada 30 nga
aldaw tap-no agpapada ti panagrupsada. lyakar ti naparupsa a substrates
iti vermi-bin no medyo ngumisiten ken nalungsot ti langana.

Garami

Rugit ti dingnguen

b) Vermi-bins. No pilien ti direkta a panagusar iti vermi-bin a
pagparupsaan kadagiti substrates, penpenen met laeng dagitoy kas iti
wagas no agusar iti compost pit. Para iti 200kg a vermi-bin, pagbinnal-
eten nga ipenpen ti 35kg a natadtad a garami ken 15kg a rugit ti
dingnguen. No nagbagbagan ti mais ti usaren, 30kg a nagbagbagan ti
mais ken 20kg a rugit ti dingguen.

Bisibisan a naimbag ti kada tukad ti naipenpen a substrate sakbay

a pasuyotan iti EMAS (suroten ti wagas ti panagusar daytoy kas iti
compost pit). Kaluban ti vermi-bin iti plastik wenno laminated a sako
tapno magun-od ti umiso a kabara dagiti substrates a mangpaalisto ti
panagrupsa dagitoy. Saanen a masapol a baliktaden dagiti napenpen a
substrate ta maparupsa dagitoy babaen ti anaerobic decomposition.

Panagsibog iti EMAS

Para iti addang ti panangmentenar ti panagparupsa iti vermi-bins,
suruten kas iti compost pit. Kalpasan ti 2-3 a lawas, mabalinen ti
agvermicomposting.

4, Panangtaripato ken panangmentenar kadagiti vermi-bins

No nagusar iti compost pit, iyakar ti naparupsa a substrates iti vermi-bin.
Tapno magun-od ti 200kg a kadagsen ti naparupsa a substrates, kargaan
agingga iti 28cm iti baba ti ngarab ti vermi-bin.

No nagidirekta iti vermi-bins, ikkaten ti kalubna tapno lumamiis. Kalpasan
ti maysa nga aldaw kargaan iti alinta. Tunggal 100kg ti naparupsa a
substrates, parabawan iti 1kg nga alinta.

Kaluban iti plastic nets wenno bulbulong ti vermi-bin tapno maliklikan

a kanen dagiti tumatayab, tukak, uleg, ken kuton dagiti alinta.
Pagtalinaeden ti dam-eg iti panganan dagiti alinta. Bisibisan ti substrates
mamindua agingga iti mamitlo a daras iti kada lawas, siguraduen a saan
a maurnong ti danum iti lansad ti vermi-bin. Husto ti kadam-eg daytoy no
mangpekkel iti sangagemgem ket adda 5-7 a tedted ti danum.

Pagtalinaeden a nadalus ti aglawlaw. lkkan iti linong ti vermi-bin, saan a
kayat da-giti alinta ti lawag.

N KL LTS Y,

Vermi-bin a nakargaan iti substrates

5. Panagapit

Apiten ti vermicompost no nangisit ti marisna ken nagbubukel nga
umarngi iti nagiling a kape. Isina dagiti alinta ken iyakar iti baro a
pangananda.

Pamagaan ti vermicompost iti nalinong a lugar ta mapukaw ti ramen na a
nitroheno no maibilag. Yukuyoken ti vermicompost no madanon ti 60% a
kadam-eg (awan ti agtedted no mapekkel). No kalikagum ti napinpino a
produkto, agusar iti 3/6" wire mesh a pag-yukuyok.

Isako ti nayukuyok a vermicompost. Tapno mapagtalinaed ti 60% a
kadam-eg daytoy, ikarga ti tunggal naisako a vermicompost iti nangisit a
garbage bag. Idulin ti vermicompost iti nalamiis ken namaga a lugar no
saan pay nga usaren.

KANAYONAN NGA IMPORMASYON

1. Makapataud iti 67-70kg a vermicompost kada 100kg
ti substrates nga ipakan iti alin-ta.

2. Agbalor iti PhP8 kada kilo ti vermicompost wenno

PhP400 kada sako.

Nutrient analysis ti vermicompost manipud 70:30 a garami
ken rugit ti dingnguen. DA-RFO1 Soils Laboratory, 2020.

Parameters Quantity

pH 8.73

EC (%) 1.51
Moisture Content (%) 53.14
Total N (%) 0.76
Total P (%) 0.15
Total K (%) 0.43

Zn (ppm) 31.10
Mn (ppm) 541.10
Fe (ppm) 3060.19
Cu (ppm) BDL*

*BDL- Below Detection Limit

We are a government corporate entity (Classification E) under the Department of
Agriculture. We were created through Executive Order 1061 on 5 November 1985 (as
amended) to develop high-yielding and cost-reducing technologies so farmers can
produce enough rice for all Filipinos.

With our“Advanced science and technology for prosperous rice-farming communities
towards sufficient and affordable rice for all” vision, we want the Filipino rice farmers and
the Philippine rice industry to be competitive through research for development work in
our central and seven branch stations, including our satellites, coordinating with a
network that comprises 59 agencies strategically located nationwide.

PHILRICE CENTRAL EXPERIMENT STATION
Maligaya, Science City of Muiioz, 3119 Nueva Ecija

philriceisabela3318@gmail.com

DA-PhilRice Midsayap, Bual Norte, Midsayap, 9410 Cotabato;

Www.pinoyrice.com

il Mindoro: Alacaak, Sta. Cruz, 5105 Occidental Mindoro;

DA-PhilRice Mobile: 0919-495-9371

Samar: UEP Campus, Catarman, 6400 Northern Samar;

Mobile: 0921-555-5500; 0948-754-5994; Email: philricesamar@gmail.com

Zamboanga: WMSU Campus, San Ramon, 7000 Zamboanga City;
Mobile: 0975-526-0306

